Recordatorio de deberes legais dirixido ao Concello de Abadin para que comprobe os feitos
que refire a persoa que presentou a queixa & maior brevidade posible e, no caso de que
detecte unha vulneracién das obrigas de xestiéon da biomasa, ordene os labores necesarios
para o seu cumprimento e, de ser necesario, os execute forzosamente de acordo cos artigos
21,22 e 23 da Lei 3/2007, do 9 de abril, de prevencidn e defensa contra os incendios forestais
de Galicia (art. 7.d).

Expediente: F.3.Q/5172/25

Santiago de Compostela, 16 de xufio de 2025

Sr. alcalde:

Nesta institucién iniciouse expediente de queixa como consecuencia do escrito de D. XXX
referente 3 inactividade dese concello @ hora de facer cumprir as obrigas de xestidon da
biomasa na parcela XXX do poligono XXX.

ANTECEDENTES

No seu escrito, esencialmente, indicanos que puxo a situacion en cofecemento do concello e
da Conselleria do Medio Rural, que non a solucionaron.

O concello considera que os feitos denunciados constitlien unha infraccién tipificada no artigo
50.2 da Lei 3/2007, do 9 de abril, de prevencién e defensa contra os incendios forestais de
Galicia (en diante, a “LPIF”). Agora ben, explica que a competencia para cofiecer deste asunto
recae na administracién autonédmica, posto que o lugar en que se atopa o predio non ten a
consideracién de solo urbano, de nucleo rural ou urbanizable, consonte o artigo 54 da LPIF.

Ademais, o concello explica que haberia que verificar se a construcidén da persoa denunciante
contaba con licenza urbanistica. En caso negativo, atoparidmonos unha infraccidon urbanistica
gue caduca aos seis anos. Ata que ese prazo rematase, a entidade local refire que a xestién da
biomasa das parcelas situadas arredor do lugar lles corresponderia aos propietarios dos
terreos edificados (como o Sr. Rey) e non aos donos das parcelas que se debesen rozar,
consonte o artigo 21 ter.2 da LPIF.



ANALISE

A vista do contido do escrito de queixa, da documentacién achegada pola persoa que
promoveu este expediente e do que se manifesta no informe da administracién, é preciso
facer as seguintes consideraciéns.

7.

En primeiro lugar, cdmpre pofer de manifesto que o concello dispdn de atribucidns para
tratar este asunto ainda cando a competencia sancionadora lle corresponda &
administracion autondmica en atencién a cualificacién urbanistica do solo.

En efecto, correspdndelles aos concellos a ordenacidén e a execucion forzosa da xestion
da biomasa nas redes secundarias de faixas (reguladas no artigo 21 da LPIF) a través do
procedemento regulado no artigo 22 (art. 7.d).

Non consta que o Concello de Abadin dispofia dun plan municipal de prevencion e
defensa contra os incendios forestais que defina as redes secundarias de faixas no seu
territorio. Asi pois, deben aplicarse directamente as obrigas derivadas do artigo 21 da
LPIF (disposicidn transitoria terceira).

De acordo co artigo 21.1.b da LPIF, as persoas responsables deberdn xestionar a biomasa
vexetal nunha franxa de 50 metros arredor das edificacidons destinadas as persoas e das
vivendas illadas situadas a menos de 400 metros do monte. Nesa mesma franxa, non
podera haber especies das previstas na disposicion adicional terceira (art. 21.2).

Pois ben, por unha banda, existen tres edificaciéns con uso residencial nas inmediaciéns
da parcela denunciada de acordo co catastro, cuxa informacién se presume certa
consonte o artigo 3.3 do texto refundido da Lei do catastro inmobiliario, aprobado polo
Real decreto lexislativo 1/2004, do 5 de marzo.

Por outra banda, as vivendas sitianse a menos de 400 metros do monte, tal e como se
desprende da imaxe 1:

XXX

Imaxe 1. Ortoimaxe do voo de 2023 do Plan nacional de fotografia aérea sobre o nucleo en que se acha
a parcela denunciada, con indicacion das distancias ao monte. Fonte: Instituto Geografico Nacional

(https://i.gal/XXX).

En definitiva, a rede secundaria de faixas municipal abrangue parte da parcela
denunciada, dado que se atopa a menos de 50 metros de construciéns de uso


https://i.gal/XXX

residencial. Por conseguinte, o concello debe ordenarlles as persoas responsables que
xestionen a biomasa nesa superficie (art. 7.d da LPIF).

1. Ademais, o concello pode (e debe) executar forzosamente a xestién da biomasa se as
persoas responsables non atenden as ordes que lles imparta neste sentido, con
independencia da sancidn que poida impofier a administracion autonémica (arts. 7.d da
LPIF e 8.1 da Lei 40/2015, do 1 de outubro, do réxime xuridico do sector publico e ditame
do Consello Consultivo de Galicia nim. 303/2022, do 3 de novembro, consideracién 4.a).
En concreto, o concello pode optar por: (i) imponer multas coercitivas, reiteradas cada
tres meses; ou (ii) realizar el mesmo os traballos de limpeza ordenados (arts. 22.2, 22.4,
22.5 e 53 bis da LPIF).

2. Asietodo, debe determinarse quen é a persoa responsable, tal e como indica o concello.

3. Neste sentido, debe sinalarse que xa se divisan edificacions na zona en 1956-57 (imaxe
2) e, no seu estado actual, cando menos dende 2003 (imaxe 3):

XXX XXX
Imaxe 2. Ortoimaxe do voo americano B (1956-57). Imaxe 3. Ortoimaxe do voo Sixpac (1997-2003).
Fonte: Instituto Geografico Nacional Fonte: Instituto Geografico Nacional
(https://i.gal/XXX). (https://i.gal/XXX).

4.  Ademais, as construciéns do lugar datan de entre 0 1910 (parcela XXX) e 0 1984 (parcela
con referencia XXX) de acordo co catastro.

5. Xaquelogo, a infraccién que, de ser o caso, se cometese no seu dia estd sobradamente
caducada. En consecuencia, a obriga de xestionar a masa forestal dos terreos
correspondelles aos seus propietarios, de acordo cos artigos 21 ter.1.a e 21 ter.2 da LPIF.

CONCLUSION

Por todo o anterior, considerase necesario, en aplicacion do disposto no artigo 32.1 da Lei
6/1984, do 5 de xufio, do Valedor do Pobo, facerlle chegar a ese concello a seguinte
recomendacion:

Ese concello debe comprobar os feitos que refire a persoa que presentou a queixa a
maior brevidade posible. No caso de que detecte unha vulneracion das obrigas de
xestion da biomasa, habera de ordenar os labores necesarios para o seu cumprimento
e, de ser necesario, executalos forzosamente de acordo co artigo 22 da LPIF (art. 7.d
da LPIF).


https://i.gal/XXX
https://i.gal/XXX

Agradézolle de anteman a acollida ao manifestado nesta resolucidon da Valedora do Pobo, e
recérdolle a necesidade de que no prazo dun mes (art. 32.2), dea conta a esta institucion da
aceptacion da resolucién formulada, de ser o caso, e das medidas adoptadas para darlle
efectividade, tamén se é o caso.

Ademais, facémoslle saber que, en aplicacién do principio de transparencia, a partir da
semana seguinte a data na que se ditou a presente resolucién, esta incluirase na paxina web
da institucion.

O principio de publicidade das resoluciéns desta institucién reférzase no artigo 37 da Lei
6/1984, cando prevé que a Valedora do Pobo, no seu informe anual ao Parlamento de Galicia,
dara conta do numero e tipos de queixa presentadas; daquelas que foron rexeitadas e as suas
causas, asi como das que foron obxecto de investigacion e o seu resultado, con especificacién
das suxestidons ou recomendacions admitidas pola administracién publica galega.

Saudoo atentamente.

Maria Dolores Fernandez Galifo
Valedora do Pobo (en funciéns)



